
ЕРӨНХИЙ ЭРХЛЭГЧИЙН ЗУРВАС

   Хууль зүйн үндэсний хүрээлэнгээс “Хууль 
дээдлэх ёс” сэтгүүлийг 18 дахь жилдээ 
тасралтгүй эрхлэн гаргасаар өдгөө нийт 83 
дугаарыг нийтийн хүртээл болгожээ. Сэтгүүл нь 
улирал тутмын хэвлэл бөгөөд жилдээ монгол 
хэлээр дөрөв, англи хэлээр нэг, нийт 5 дугаар 
гардаг ба ийнхүү эрхэм уншигч Танд 84 дэх 
дугаараа өргөн барьж байна. 

Бид 2021 онд олон улсад нэр хүнд бүхий 
Скопус (Scopus)-ийн судалгааны бүтээлийн 
санд сэтгүүлээ бүртгүүлэх эрхэм зорилтдоо 
хүрэх томоохон алхмыг хийн Холбооны Бүгд 
Найрамдах Герман Улсын салбартаа тэргүүлэгч 

технологийн компани болох PLAGSCAN GmbH-ийн Монгол Улс дахь албан ёсны төлөөлөгч 
“Юнисолюшн Партнерс” ХХК-тай хамтран ажиллаж, оюуны бүтээл хуулбарлалтаас 
сэргийлэх цогц програм хангамж болох Ouriginal-ийг ашиглаж байгаа бөгөөд тус систем нь 
салбартаа тэргүүлэгч програм хангамжуудын нэг болох Америкийн Нэгдсэн Улсын TurnItin 
системтэй 2021 оны 11-р сард нэгджээ. Ийнхүү бид сэтгүүлд ирүүлсэн бүтээл бүрийг 
давхцал шалгах (PLAGIARISM) программаар шалгаж, хэлбэр болон агуулгын шаардлагыг 
өндөрсгөж, чанартай сэтгүүл, чадвартай зохиогч, шилдэг бүтээлийг бий болгохыг зорин 
ажиллаж байна. 

Хууль зүйн онол, практикийн мэргэжлийн эрдэм шинжилгээний сэтгүүлийг 
хөгжүүлэх, олон улсын стандартад нийцүүлэх бидний үйлсэд зохиогч Та бүхний оюуны 
бүтээл хамгийн чухал байр суурь эзэлдэг тул манай сэтгүүлд бүтээлээ ирүүлдэг нийт 
зохиогч нартаа, “Хууль дээдлэх ёс” сэтгүүлийн зөвлөлийн гишүүнээр ажиллаж, үнэт цаг 
зав, оюунаа зориулсаар байгаа болон зориулсан үе үеийн эрдэмтэн, багш, судлаачдадаа 
гүнээ талархаж буйг хүлээн авна уу.

Төгсгөлд нь, “Хууль дээдлэх ёс” сэтгүүлийн эрхэм уншигч, захиалагчид төдийгүй 
Монгол Улсын хууль зүйн шинжлэх ухааны хөгжилд хувь нэмрээ оруулж, эрх зүйт төрийг 
төлөвшүүлэн хөгжүүлэх их үйлсэд оюун бодол, сэтгэл зүрхээ зориулж ирсэн эрдэмтэн, 
судлаачид болон сэтгүүлийн зөвлөлийн үе үеийн гишүүд Та бүхэнд ирж буй 2022 оны 
мэндийг дэвшүүлж, эрдмийн их үйлсэд тань өндрөөс өндөр амжилтыг хүсэн ерөөе!

         Та бүхнийг хүндэтгэсэн,

Хууль зүйн үндэсний хүрээлэнгийн захирал,

хууль зүйн ухааны доктор					      Х.ЭРДЭМ-УНДРАХ 


